
EDUARDO GRUBER

UTOPIA

2015eko uztailaren 16tik urriaren 13ra

+ Rekalde Aretoak Eduardo Gruber Gamechogoicoechearen (Santander,
1949) formatu handiko marrazkien erakusketa aurkezten du. Proposamen
honek ahalegina egiten du artistak utopikoaren bila eta denboraren aurka
lan eginez espiral moduan eraikitzen duen kontzeptu pertsonalaren ga-
rrantzia erakusteko.

 Hain zuzen, erakusketaren izena Utopia. El dibujo como manifiesto per-
sonal (Utopia. Marrazkia manifestu pertsonal gisa) da, urteetan luzatutako
erronka, indar intelektual handia eta solas eta elkarrizketatik hurbil da-
goen jarrera dituena.

« Artistak maiz onartzen du xehetasunak edo gogoetak jasotzen dituela
gainazalen gainean, eta pentsamendu horiek behin eta berriz etortzen
zaizkiola burura obra egiteko prozesuan buru-belarri diharduela, marraz-
kia bazterrik eta mugarik gabeko espazio bilakatzen ari dela oharturik.

 Erakusketa Madrilgo Alcobendasko Arte Zentroan egon zen ikusgai lehe-
nago. Orain, Bilbon, hainbat marrazki-sail bildu dira, eta obra berri batzuk
dituzten oraintsuko Acuarios eta Boxeo sailak ere bai.

ERAKUSKETA

Eduardo Gruber-ek marrazkilari gisa egindako lanen atzera begirako edo
izaera antologikoko interpretazioetatik urrunduta, proiektu honek ahale-
gina egin nahi du artistak utopikoaren bila eta denboraren aurka lan eginez
espiral moduan eraikitzen duen kontzeptu pertsonalak duen garrantzia
erakusteko.

Eduardo Gruber bere belaunaldiko Espainiako artistarik nabarmenetako
bat da, eta unibertso emozional, mental eta hausnartzaile emankorra landu
du bere ibilbidean barrena, marrazkia, pintura, grabatua, akuafortea eta es-
kultura abiaburutzat hartuta. Bere obra etengabeko bilakaeran dago, bide
askotatik ibili baita: figurazio eta hiperrealismotik, abstrakzio eta informa-
lismotik, eta sartu-irtenak egin ditu musikan, eszenografian, arkitekturan,
idazketan eta argazkigintzan.

Bilbon aurkezten duen erakusketak formatu handiko eta egikera konple-
xuko marrazkien aukera-sorta bat da, hainbat sailetako lanak, azken hiru
hamarkadetan eginak. Horrez gain, marrazkien multzo zabal eta aldakor
bat du ikusgai, izaera intimokoa eta betearazpen arinekoa, hain zuzen, cua-
dernos de viaje izenekoa (1988-2004), eguneroko bulkaden emaitza, balia-
bide ugariz egin dena.

Actividad ciudad portuaria (1990) da pintura eta grabatutik erabat bereizi-
rik sortu zuen lehen marrazki-saila. Marrazki intimoak eginez eta grabatua
lantzen ikasitakoaren laburpen ezin hobea irudikatzen du bertan, eta gu-
txieneko elementuekin egiten die aurre bizileku ditugun espazioei eta arki-
tekturei.

Jatorri geometriko argia duen Circulos (1991) sailean, formatu handiko hiru
sail gorenak izango zirenak aurreratzen ditu Gruber-ek. Camino cierto| eta
I marrazkiek gero eta autonomia handiagoa jartzen dute agerian, eta La
tormenta de Saturno izenekoak tamaina nabarmena hartzen du, ondoko
sail handien antzera, honek ere zirkulua leitmotiv gisa izanda.

Lehen sail handia Dejo el mundo encendido (1991-94) da. Summertime,
Gris, escala cromatica edo S.T (Bicicleta) bezalako marrazkietan, agerian
geratzen da zenbateko garrantzia duten hutsuneak, sekula funsgabeak ez
diren isiluneek, aztarnek, geruzek eta ekorketek.

Bigarren sailean, Mis cuadros favoritos izenekoan (1997-98), Gruber pintu-
raren funtsarekin aritzen da hizketan zuzenean, marrazkiaren alderik inti-
mista, murriztaile eta hauskorrenetik abiatuta. Museo imajinario berezi bat
eraikitzen du bere koadrorik gogokoenekin, gehien interesatzen zaizkion

xehetasunak hautatuta, adibidez, Carnero con las patas atadas (Zurbaran),
La gran banista (Ingres), Cristo en el sepulcro (Holbein) edo El infante don
Carlos (Velazquez) marrazkiekin.

la hamarkada bat behar izan zuen Display Windows (2006-12) sail handi-
nahia egiteko. Sail honetako obrek formatu izugarria dute (300 x 300 cm),
multzo ikaragarria eratzen dute, eta bere kezka eta jarrera estetikoen berri-
kusketa argia egiten du bertan. Artelan horietan, marrazketa zehatzarekin
batera, jarrera kontzeptualei dagozkien materialak agertzen dira, esate ba-
terako, Pioneros, El muro edo Buchipluma nunca gané el derby de Kentucky
lanetan. Gruber-ek obra-sintesi global gisa hartzen du berriz pieza ba-
koitza, eta ez du zalantzarik egiten erreferenterik sinesgaitzenak marraz-
kian sartzeko, ondo ohartuta baitago bazterrik eta mugarik gabeko espazio
bilakatu duela marrazkia.

Ildo berean, gaur egun Acuarios saila lantzen ari da -Tiburén blanco, Pez
muerto eta Neptuno lanak ditugu hemen ikusgai-, eta Boxeo izeneko sail
berriarekin ari da aurreratzen.

Gruber-ek ez du ordena kronologikorik ez serialik jarraitu erakusketa hau
muntatzeko. Marrazkien antolaeraren bidez, itxurazko desordena iradoki
nahi du ibilaldian, erakusketa antolatzen duten "oihartzunekin" izandako
hizketen moduko zerbait helarazteko.

Eduardo Gruber-ek (Santander, 1949) Santanderreko Bideetako Ingeniarien
Eskolan ikasi zuen. 1969an, eskola utzi eta matrikula askea egin zuen Ma-
drilgo San Fernando Arte Ederren Eskolan. Sari hauek eskuratu ditu: ‘Luis
Morales’ Nazioarteko Marrazketa Saria (1974), ‘Blanco y Negro’ IV. Saria
(1976) eta ‘Ciudad de Oviedo’ Eszenografiako Sari Nazionala (1993).

Galeria hauetan jarri ohi ditu bere lanak ikusgai: Madrilgo Aele eta Evelyn Bo-
tella galeriak, Santanderreko Siboney eta Bilboko Lumbreras, eta, Europari
dagokionez, Amsterdameko Hagako Artline galeria. Horrez gain, maiz hartu
du parte ARCO, Parisko FIAC eta Koloniako BASEL azoketan.

Bestalde, toki hauetan jarritako erakusketa pertsonalak nabarmendu behar
dira: bere jaioterriko MAS Arte Ederren Museoa (1979, 1980, 1982,1999), Botin
Fundazioa (1985), Palacete del Embarcadero (1990, 1995, 2005), Oviedoko
Asturiasko Arte Ederren Museoa (1985), Burgosko CAB (2013) eta, azkena, Al-
cobendasko Arte Zentroa (2014).



